
Rəşad Məcid ± �0

“Ginnesin rekordlar kitabı”na 
düşmüş ilk soydaşımız

Bazar günü dostum +amlet Mehdiyev sosial şəbəkədə sinif yol-
daşları ilə görüşündən şəkillər paylaşaraq, Avropadan gəlmiş dün-
yaca məşhur qrafika ustası )əxrəddin Vəliyevin də Sumqayıtda 
olduğunu bildirmişdi. Dərhal zəng edib, 1� nömrəli məktəbdə mən-
dən bir sinif yuxarıda oxumuş )əxrəddinin özü ilə əlaqə saxladım 
və elə həmin gün gənclik şəhərindəki məşhur “*öyərçin” abidəsi-
nin yanında görüşməyi vədələşdik. Ora gedib çatanda gördüm ki, 
artıq məni gözləyir. 

Doğrusu, məktəbdə oxuduğumuz 
vaxt Fəxrəddinin qeyri-adi qabiliyyə-
tinin olduğunu bilmirdim. dox sonra 
öyrənmişdim ki, onun adı “Ginnesin re-
kordlar kitabı”na düşüb. Həm də bu fakt 
Azərbaycan üçün bir ilk olub. O, insanın 
üzünə bir dəfə baxıb, qayçı ilə kağızda 
onun siluet obrazını anındaca yaradan, 
həm də heyrətamiz dərəcədə oxşadan na-
dir sənətkardır. 

8zun illərdən sonrakı görüşümüzdə 
həm xatirə yağışına düşdük, həm də çox-
dan Avropada yaşayan sənətkarın uğur he-
kayəsi ilə tanış oldum. Əvvəlcə Sumqayıt 
üçün qəribsədiyini bildirdi, köhnə dostla-
rını yada saldı və qarşımızdakı qeyri-adi 
abidəyə işarə ilə onun müəllifinin mər-
hum dostu Vaqif Nəzirov olduğunu söylə-
di. Mən də dedim, bilirəm, Vaqif Nəzirov 
uzun illər Sumqayıtın baş rəssamı olub. 
Sonra da əlavə etdim ki, məncə, Azər-
baycanın başqa heç bir şəhərində belə bir 
vəzifə olmayıb. Elə bu fikirlərin mabədi 
kimi sənət haqqında söhbətimizə davam 
elədik. 

İstedadlı qrafika ustası 2004-cü ildə 
5 dəqiqəyə 20 nəfərin siluetini çəkməklə, 
yəni hərəyə cəmi 15 saniyə vaxt sərf et-
məklə dünya şöhrəti qazanıb. 1992–1995-
ci illərdə Yunanıstanda və Türkiyədə, 
sonra başqa ölkələrdə fərdi sərgiləri təş-
kil edilib. Avropanın böyük şəhərlərinin 
mərkəzi meydanlarında ona öz bacarığını 
göstərməsi üçün yerlər ayrılıb. 2003-cü 
ilin dekabrında məşhur “Belqium” muze-
yində Belçika kraliçasının rəsmini çəkib. 
Kraliça soydaşımıza məktub vasitəsilə 
təşəkkürünü bildirib. 

Fəxrəddin Vəliyev azərbaycanlı sənət 
adamı kimi Belçika, İspaniya və Fransada 
yaxşı tanınanlardan biri olmaqla bərabər, 
ölkəmizi və millətimizi xaricdə təbliğ edə 

bilməsi ilə öyünən soydaşımızdır. Fransız, 
ingilis, alman dillərini mükəmməl bilir, 
özü də çox mütaliəli və ünsiyyətcildir 
deyə, əcnəbilərlə asan dil tapır. Bu barədə 
danışmağı sevməsə də, diaspor fəaliyyəti-
nin və fərdi qaydada gördüyü xeyriyyəçi-
lik işlərinin bir qismini aşkarlaya bildim. 
Belçika Krallığındakı Avropa–Azərbay-
can mərkəzinin vitse-prezidenti kimi ör-
nək fəaliyyətləri ilə də tanınıb. Hazırda 
Fransada, O-de Frans bölgəsinin mərkəzi 
olan Lill şəhərində, Belçika sərhədinin 
10-15 kilometrliyində yaşayır, orada da 
qeyri-adi sənət qabiliyyətini nümayiş et-
dirə bilib. hstəlik, bir Azərbaycan türkü 
kimi hörmət-izzət qazanıb.

Onunla qəhvə içə-içə 1 saatdan çox 
söhbət elədik. Sənətdən, millətlərarası 
münasibətlərdən danışdıq. Fransa haqqın-
da danışanda dedi ki, dövlətin, hökumətin 
siyasətini bir kənara qoyaraq, xalqın yük-
sək mədəniyyətə sahib olduğunu xüsusi 
vurğulamaq istərdim. Camaat sadədir, 
həssasdır. 

– Qonşuluğumuzda bir tənha qarı ya-
şayırdı, – deyə davam elədi. – Evdəkilərə 
tapşırmışdım ki, ona qarşı diqqətli ol-
sunlar, qayğı göstərsinlər. Təsəvvür edin, 
qarı dünyasını dəyişəndən sonra müvafiq 
qurumlar mənə zəng edərək bildirdilər 
ki, o, vəsiyyətnaməsində evini sizə bağış-
ladığını yazıb, birlikdə qapısını açmaq, 
mənzilə baxıb təhvil-təslim etmək lazım-
dır. Mənim buna ehtiyacım yox idi, amma 
xahişə əməl edib ora getdim. Ev geniş idi, 
hər şeyi vardı. Mərhum qadının 1300-dən 
çox nadir kitabı olduğunu gördüm və de-
dim ki, evi istəmirəm, ancaq bu kitabları 
götürürəm. Beləcə, ailə kitabxanamı xeyli 
zənginləşdirdim...

Orta məktəb yoldaşlarımız haqqında 
da danışdıq. Əksəriyyəti ilə görüşdüyü-

nü bildirdi. Dedi ki, məktəbi bitirməyi-
mizdən yarım əsr ötsə də, əlaqələrimiz 
üzülməyib. Sinif yoldaşlarından bir qrupu 
onun Vətənə gəlişi münasibətilə ötən gün 
bir yerə toplaşaraq, xatirələrə dalıb, şən-
ləniblər. Belə görüşlər həmişə yaddaqalan 
olur.

Sinif yoldaşı Əbülfəz Bünyadov da 
)əxrəddin bəylə hər görüşün ona unu-
dulmaz təsir bağışladığını söylədi:

– Mən hüquqşünasam, – dedi, – amma 
onunla hər söhbətdən sonra incəsənət-
lə bağlı bilgilərimin xeyli artdığını hiss 
edirəm. Fəxrəddinin sənət yanğısına hey-
ranam. Həmişə deyir ki, Azərbaycanda 
çoxlu istedadlar var, son dərəcə gözəl 
əsərlər yaradırlar. Amma onların xaric-
də tanıdılması, populyarlaşdırılması işi 
zəifdir. Mədəniyyət qurumları, diaspor 
təşkilatları gərək bu amilə diqqəti artır-
sınlar. Bildiyim qədərincə, Fəxrəddin özü 
imkanları daxilində bu fəaliyyətlə də ca-
ni-dildən məşğul olur. Əziz dostuma uğur-
lar diləyirəm� 

)əxrəddin Vəliyevin bacısı oğlu, 2 
saylı Sumqayıt regional “ASA1 xid-
mət” Mərkəzində çalışan Vətən müha-
ribəsi qazisi, mayor 1əsir =eyni onun 
haqqında iftixarla danışdı: 

– Fəxrəddin dayım bir neçə gündür 
ki, doğma Vətəndədir. 75 illik yubileyinə 
görə zövqlə bəzədilmiş, küçələri əlvan 
işıq effektləri ilə göz oxşayan şəhərimizi 
həvəslə gəzir, köhnə dostları ilə görüşür. 
Onun Sumqayıta ötən səfərindən 15 il 
keçir, öncəki səfəri də ondan 15 il əvvələ 
təsadüf edib. Amma daim ürəyi Azərbay-
canla, Sumqayıtla bir vurub, bizimlə sıx 
əlaqə saxlayıb. Qayçı və kağızla bir neçə 
saniyəyə çəkdiyi siluetləri ilə məşhurlaşan 
və “Ginnesin Rekordlar Kitabı”na düşmüş 
ilk azərbaycanlı olan dayımla, sözün əsl 
mənasında, qürur duyuram. 

Kiyevdə yaşayan tanınmış soydaşı-
mız ± vokalçı, 8kraynanın Xalq artisti 
Qurbanəli Abbasovla telefon söhbəti-
miz də )əxrəddin bəyin xarakter ciz-
gilərini xeyli dolğunlaşdırdı: 

– Rusiya–8krayna müharibəsi başla-
nanda ilk raket bizim evə düşmüşdü. Ba-
şımıza gələnlərdən xəbər tutan Fəxrəddin 
bəy və Fransadakı digər soydaşlarımız 
bizimlə əlaqə saxladılar, ailə üzvlərimizi 
8kraynadan çıxarmağı məsləhət gördülər. 
Fəxrəddin bəy şəxsən hər cür kömək et-
məyə söz verdi. Onda qızımgil xaricdə 
idilər, geri qayıtmaq istəyirdilər, amma 
bu, mümkün olmadı. Mən gedib onları 
Fransaya apardım. Fəxrəddin bəy bizi öz 
əzizləri kimi qarşıladı və hər vasitə ilə 
yardımçı oldu: sığınacaq, əyin-baş və sair. 

Bax, tale bizi Fəxrəddin bəylə belə 
görüşdürdü, onun şəxsində özümə gözəl 
bir dost tapdım. O, həm də heyrətamiz bir 
sənətin sahibidir. Qayçı ilə işləyən əlləri-
nin, barmaqlarının sanki gözü var, anında-
ca olduqca oxşar siluetlər kəsib düzəldir. 
Xalqımızın belə oğulları ilə fəxr edirik. 
Var olsun�

Ağcabədidə  
yubiley məclisi

“525-ci qəzet”in baş redaktoru, Azərbaycan <azıçılar Birliyinin sədr 
müavini, Azərbaycan Mətbuat ùurasının sədri, Əməkdar mədəniyyət işçi-
si, yazıçı, publisist Rəşad Məcidin �0 illik yubileyi onun doğulduğu Ağca-
bədi rayonunda ədəbi-bədii gecə ilə qeyd olunub. 

Yaqub Məmmədov adına Ağcabədi 
Mədəniyyət Mərkəzində təşkil edilən təd-
birdən öncə Rəşad Məcidin yaradıcılığına 
həsr olunmuş sərgiyə baxış keçirilib. Azər-
baycan Milli Kitabxanasının sərgilədiyi 
guşədə ünlü yazarın Azərbaycanda və xari-
ci ölkələrdə nəşr olunmuş kitabları, o cüm-
lədən redaktoru olduğu və haqqında yazılan 
kitablar nümayiş etdirilib.

Sonra mərkəzin konfrans zalında Rə-
şad Məcidin ömür yolundan bəhs edən 
videoçarx göstərilib. Gecənin aparıcısı ya-
zıçı-publisist, Milli Məclisin deputatı Aqil 
Abbas açılış nitqi ilə çıxış edərək yubilyarı 
səhnəyə dəvət edib.

Gecədə Ağcabədi Rayon İcra Hakimiy-
yətinin başçısı Rafil Hüseynov, Azərbaycan 
Milli Kitabxanasının direktoru, professor 
Kərim Tahirov, Qabaqcıl maarif xadimi 
Ədalət Hüseynov, “Aran” qəzetinin redak-

toru, AYB-nin üzvü Məhsəti Musa şairin 
yaradıcılığından, uğurlu fəaliyyətindən söz 
açıb, ona xoş arzularını bildiriblər.

Rəşad Məcidin 1982-ci ildə Ağcabədi-
də çıxan “Sürət” (hazırkı “Aran”) qəzetin-
də çap olunmuş ilk şeirini məktəbli Nəimi 
Ağayev səsləndirib. Şairlə Şuşada tanış ol-
muş daha bir məktəbli – Məcid Məmmədov 
onun “Cıdır düzü” şeirini söyləyib və sazda 
“Ruhani” havasını ifa edib. Məclisdə Rəşad 
Məcidin sözlərinə bəstələnmiş mahnılar 
təqdim edilib. 

Yubilyara Ağcabədi Rayon İcra Haki-
miyyətinin fəxri fərmanı və hədiyyəsi yu-
bilyara təqdim olunub. 

Sonda çıxış edən Rəşad Məcid doğma 
Ağcabədidə həmyerliləri ilə yubiley görü-
şündən məmnunluğunu ifadə edib və məcli-
sin təşkilatçılarına minnətdarlığını bildirib.

Qocaman “Leyli və Məcnun”  
Gənc Tamaşaçılar Teatrında

Anadan olmasının 530 illiyi ölkəmizdə dövlət səviyyəsində qeyd 
olunan böyük Azərbaycan şairi Məhəmməd )üzulinin yaradıcılığı hər za-
man aktualdır. Onun əsərləri teatrların repertuarında da daimi yer alır. 

Azərbaycan Dövlət Milli Gənc Tama-
şaçılar Teatrı bu mövsümü məhz dahi Fü-
zulinin eyniadlı poeması əsasında drama-
tik janrda hazırlanan “Leyli və Məcnun” 
tamaşası ilə açıb. Bu günlərdə isə tamaşa 
bir daha göstərilib və böyük maraqla qar-
şılanıb. Səhnə əsərinin quruluşçu rejissoru 
Əməkdar artist Nicat Kazımovdur. Tama-
şada rolları Əməkdar artistlər Mehriban 
Abdullayeva, Nofəl Vəliyev, Elnur Hüsey-

nov, Qəmər Məmmədova, Rasim Cəfər, 
aktyorlar Bəhram Əliheydər, Səbinə Məm-
mədzadə, Nuriyyə Əliyeva və başqaları ifa 
ediblər. 

Tamaşa klassik geyimləri, musiqi dra-
maturgiyası və gözəl dekorasiyası, eyni za-
manda, maraqlı, dinamik və plastik aktyor 
oyunları ilə diqqəti cəlb edib.

=amana çat salan “Səhra savaşı”
Vaqif Sultanlının “Səhra savaşı” adlı 

romanı yenidən nəşr edilib. 1övbəti dəfə 
“Kritika” nəşriyyatının yayınladığı, şər-
ti-metafɨrik üslubda qələmə alınmış rɨ-
manda təsvir olunan hadisələr zamanın 
çatlaması ilə gələcəkdən imtina edərək 
keçmişə üz tutan qəhrəmanın taleyi fo-
nunda cərəyan edir. 

“Səhra savaşı” XXI yüzildə qloballa-
şan dünyaya hakim olan özgələşmə, yad-
daşsızlaşma, biganələşmə, gərəksizləşmə 
kimi mənəvi-əxlaqi çöküş və humanitar 
böhranla müşayiət olunan bəşəri problem-
lərə sərt etiraz ruhu ilə seçilir. İnsanlığın 
keçib gəldiyi yolun ənənəvi axarda deyil, 
tərs müstəvidə canlandırılması müəllifə in-
san və dünya haqqında fəlsəfi düşüncələri-
ni əks etdirməyə imkan verir.

Süjet hörüyü fəlsəfi-mifoloji düşüncə-
dən qaynaqlanan romanın baş qəhrəmanı 
olan Qocanın timsalında yer üzündə də-
rinləşməkdə olan ziddiyyətlərin, qarşıdur-
maların, çarəsizliyin, çıxılmazlığın gerçək 
mahiyyətini aşkarlamağa yönəlik sorunla-
ra aydınlıq gətirilməsinə çalışılır.

 Qeyd edək ki, ilk dəfə 2015-ci ildə 
Azərbaycan oxucularına təqdim olunan 

roman daha sonra Türkiyə, Amerika Bir-
ləşmiş Ştatları, Böyük Britaniya, Rusiya, 
8krayna, İran və başqa ölkələrdə yayınla-
nıb, haqqında müxtəlif səpkili araşdırmalar 
aparılıb.

 Azərbaycanı xaricdə tanıdanlar

Tələbələr ekoloji fəlakəti  
durdurmağa çalışırlar

Azərbaycan Dövlət Rəssamlıq Akademiyasının və “Eight *roup” şirkəti-
nin birgə təşkilatçılığı, eləcə də Azərbaycan Rəssamlar İttifaqının dəstəyi 
ilə tələbə rəssamların dünən COP29-a həsr olunmuş sərgisi açılıb. Bakı-
nın “Q*allery” sərgi salonunda keçirilən “<aşıl Dünya 1aminə +əmrəy-
lik” sərgisində müasir insanın düşdüyü ekoloMi vəziyyətlə bağlı gerçəkliyi 
əks etdirən sənət əsərləri nümayiş etdirilir. 

Sərginin konsepsiyasının əsasını eko-
loji şüurun, şüurlu istehlakın və təbiətə 
qayğının sadəcə dəb tendensiyası olmadı-
ğını ifadə edən çağırış təşkil edir. Bu gün 

bu, daha çox həyati zərurətdir və ümumi 
gələcəyimizə töhfədir. Tələbə rəssamların 
əsərləri “QGallery”də oktyabrın 17-dək 
nümayiş etdiriləcək.

Sərginin açılışından sonra akademi-
yanın beynəlxalq əlaqələr üzrə prorek-
toru, Xalq rəssamı Səlhab Məmmədov 
XQ-yə açıqlamasında bildirdi ki, əvvəlcə  
ADRA-nın rəngkarlıq ixtisasının müxtəlif 
kurslarında təhsil alan tələbələrin 120-dək 
rəsminin təqdim edildiyi müsabiqə keçiri-
lib: “Akademiyanın rektoru və müəllimlə-
rinin, “Eight Group”un nümayəndələrinin 
daxil olduğu münsiflər heyəti həmin işlərin 
arasından 33 əsəri seçib. Həmin rəsmlər 21 
müəllifə aiddir. Qalib gələn rəsm əsərlərinə 
mükafatlar təqdim ediləcək. Müsabiqənin 
3 finalçısına pul mükafatı veriləcək. Əlavə 
olaraq, 7 iştirakçıya həvəsləndirici müka-
fatın verilməsi nəzərdə tutulub. 

Akademiyanın rektoru Natiq Əliyev 
başda olmaqla, düşündük ki, COP29-a bi-
zim də töhfəmiz olsun. Tələbələr sevinir-
lər ki, onların əl işləri sərgilənir. Bugünkü 
açılışda yüzlərlə ziyarətçinin iştirakı göz-
lənilir”. 

ADRA-nın rəngkarlıq kafedrasının baş 
müəllimi Ramil Məmmədov isə dedi ki, 
məqsədimiz incəsənət vasitəsilə tamaşaçı-
nın diqqətini təbiətə müdaxilənin nəticələ-
rinə, ekologiyanın insan mədəniyyətinin 
səviyyəsindən asılılığına, ətraf mühitdə baş 
verən dəyişikliklərə yönəltməkdir: “Yaşıl 
Dünya Naminə Həmrəylik” sərgisində təq-
dim olunan əsərlər arasında insanın və Yer 
kürəsində həyatın həm təbii fəlakətlər, həm 
də öz əməlləri qarşısında acizliyini nüma-
yiş etdirən, müəyyən bir reallıq ab-hava-
sına qərq edən akademik şəkildə işlənmiş 
mənzərələr var”. 

